
Nunavut Havaa(t) 
 
Pitquhiliqiiyitkut akhuungniaqtut uuktuutilutik ihuaqtumik 
pidjutihimmaangginahuaqlutiklu kavamatuqaitnit maniitnik 
tammaqtailinikkuutigutikhanik atuquinnahuarnirmunlu ilitariyauyunik 
uqauhiitnik Nunavunmi.   
 
Pitquhiliqiiyitkut ilitaqhiutlu qilamiutigiplugit tammaqtailiplugit 
Nunavutip pitkuhitigut ingilgutainnik imaa maniqariami aadlanik 
kavamatuqainni maniitnik  pinahuariami nunavunmi Ilitquhiliqinikkut 
Katimavikhaanik.     
 
Qanuqtun Pitjutihimayut Hadja: 
 
Ilitariyauyut Uqauhiit 

 Kanata Nunavunlu qan’ngaraalurmin havaqatiriittiaqpaqtut 
uqauhitigun, talvauvuqli Kanata-Nunavut Anggirutaa 
Atuquinahuarnirmun Uiviitigun Inuit Uqauhiitniklu (“Angirutaa”).   

 Uqaqviqattaqvidjutit inikyuqittut Kanatalu aivaqattaqtaktukhat 
nutaangnguktiukhamik anggikliqyuummiqlugulu Nunavunmun 
uqauhitigun manikhaakhainnik anggirutigilugu nakuunikhaatigut 
Nunavutim hivulliutigiyaitnik aadlaungmatlu uqauhik  

 
Ilitquhikkut Ingilgutait 
 



 Pitquhiliqiiyitkut talvunggakpagait tutquqtauhimaliqtunik 
qun’ngirarhatlu ingilraangnitat ingilgutainnik ihumagiplugitlu 
qanuginiangmagaata munaqtauhimayut munaqtaunirmunlu 
tamayaqaqviatigunlu angirutigiiplugit Nunattiaqmi (PWNHC kut) 
Kanatiatkutlu Ingilraangnitanik Avatiptingni Igluqpauttaalu.    

 
Hivulliutigiyauyut Havaakhat 2015 mit 2018 mut 
 
Ataani ittut ihumaliuqtauhimayut hivulliutigiyauyukhat 
piumayaungmatta havaqatiriittiangnikkutlu piplut uqaqvigiplugit 
qanuriliuqtakhaitlu:   
 

1. Anggikliliqtuq Ihuaqhainahuaqhugitlu Aktuqtaudjutit 
Pitquhimut  

2. Nunallaami Ilaudjutit Pitquhitigut 
3. Munarinikkut Ilitquhikkut 

 
Pitquhiliqiiyitkut ihumaliuqtut Kanatap ikayuinnaqtaagutigiyauyaaqtut 
anggiyuamik ikayuutikhamik ilaliutigiyauyukhat avikturviinut 
ikayuutainnut Quviahuutigiyauniaqtumut tikiutiyamingnut Kanatap 150 
uqiuni. Nunavunmi, kangirhidjutaa imaa aullaangnikkut 
qun’ngiararhaqaqlutik takupkaqtitauyaami Nunavutip inggilraangnitait 
pitquhitigut, kavamaliqidjutikkut pulaarniaqnikkutlu ihumagillugit.   
 
Una qun’ngiararhaq takupkaqtitauniaqtut Nunavutip nunallaangginni 
naunaiqlugitlu  kituni nuna ausami Kanatami qun’ngiaktitauniaqtun. 
Takupkaqtitauniaqtuq Nunavutim anggiyuamik pitquhiatanik 
uplumimutlu qanuriliuqpaqtun, tuhaqptipkaiqattakhimatillutik 
ilihimayamingnik naunaiqhimaliqlugitlu Nunavut kavamauyuq, 
pitquhiptigut pulaangnikkutlu nunagiyauyuq aadlauplunilu tamaani.    
 
 


